
რამდენი უნდა იყოს ექთნების საცხოვრებელი ხელფასი? 

„სოლიდარობის ქსელის“ ხედვა 

 

რა არის საცხოვრებელი ხელფასი? 

საცხოვრებელი ხელფასის იდეა გულისხმობს, რომ მშრომელების ანაზღაურება იყოს გარანტი „სულ 

მინიმუმ ბაზისური, თუმცა ღირსეული ცხოვრების პირობებისა, რაც საზოგადოების მიმდინარე  

ეკონომიკური განვითარების დონის შესაბამისი იქნება. მშრომელები და მათი ოჯახები უნდა 

ცხოვრობდნენ სიღარიბის ზღვარს ზემოთ და შეძლონ სოციალურ და კულტურულ ცხოვრებაში 

მონაწილეობის მიღება.“1 

ერთადერთი რასაც დღეს სახელმწიფო ადენს საარსებო მინიმუმია. მისი გათვლის მეთოდოლგიურ 

ხარვეზებთან ერთად, მის მთავარ სისუსტეს წარმოადგენს ის, რომ ადამიანი წარმოაჩენილია, როგორც 

ფიზიოლოგიური არსება. ამიტომ დათვლილია მისი ფიზიკური გადარჩენისთვის საჭირო 

კალორიები და მასთან დაკავშირებული სხვა ხარჯები. ჩვენ კი ვფიქრობთ, რომ საარსებო მინიმუმი 

უნდა ითვალისწინებდეს ცხოვრების ძირითად ხარისხს, რომელიც იქნება დროისა და ადგილის 

შესაბამისი.  

ასევეა ხელფასიც. მაგალითად, თუ დღეს  კომპიუტერი და სარეცხი მანქანა ყოველდღიურ საბაზისო 

საჭიროებას წარმოადგენს, საცხოვრებელი ხელფასი მასთან დაკავშირებულ ხარჯსაც უნდა 

ითვალისწინებდეს.  

თუ ადამიანთა უმეტესობა რესტორანში ჭამს, საცხოვრებელი ხელფასი ამ კომპონენტს, გარეთ ჭამის 

ხარჯსაც უნდა თვლიდეს. მაშინ როცა მთელი საზოგადოება აგებულია გასართობთა 

ხელმისაწვდომობაზე, ტექნოლოგიაზე, კულტურასა და მობილობაზე, ჩვენ არ უნდა ვაიძულოთ 

მუშები იცხოვრონ განდეგილი ცხოვრების წესით. სოციალური ცხოვრებიდან ამგვარი გარიცხვა 

იწვევს გაუცხოებას. მშრომელებმა უნდა შეძლონ კულტურულ და სოციალურ ცხოვრებაში 

მონაწილეობის მიღება. მათ ხელი უნდა მიუწვდებოდეთ დამაკმაყოფილებელი ხარისხის 

თავშესაფარზე,  ჯანსაღ კვებასა და  სოციალურ ინტეგრაციაზე, ამასთანავე,  მნიშვბელოვანია 

ჰქონდეთ ქრონიკული სტრესის თავიდან აცილების საშუალება. 

ტერმინი ხელფასი მხოლოდ სახელია იმისა, რაც რეალობაში მშრომელის კვლავწარმოების ფასია. ეს 

დოკუმენტი იკვლევს ექთნების ფიზიოლოგიური და სოციალური ცხოვრებისთვის საჭირო ხარჯებს, 

ადგენს საცხოვრებელ ხელფასს, რომლის საშუალებითაც შესაძლებელი იქნება მათი ხარჯების 

                                                      

1  Anker, Richard,, 2011. "Estimating a living wage : a methodological review," ILO Working Papers 994663133402676, 

International Labour Organization. 

მთლიანად დაფარვა, რაც  ბაზისური მოთხოვნილებების ვალების გარეშე დაკმაყოფილების 

შესაძლებლობას მიცემდა მათ. ხშირად გვეუბნებიან, რომ შრომის ანაზღაურების ზრდის შემთხვევაში 

დამსაქმებლები ნაკლებ ადამიანს აიყვანენ სამუშაოდ ან მომსახურება შემცირდება (აღსანიშნავია, რომ 

ამის ძალიან მწირი ემპირიული სამხილია), თუმცა საქართველოში, სადაც ძალიან დაბალია 

ანაზღაურება, ძალიან ბევრმა ექთანმა მიატოვა პროფესია და ბევრიც ემიგრაციაში წავიდა. ჯანდაცვა 

მუდმივად მოთხოვნადი  სფეროა, ამიტომ მუდმივად დგას ექთნების საჭიროების საკითხი. დღეს, 

სამედიცინო სექტორის სათანადო ფუნქციონირებისთვის საჭირო ექთნების რაოდენობასა და 

დასაქმებული ექთნების რაოდენობას შორის დიდი აცდენაა. როგორც მთავრობის, ისე კერძო 

კლინიკების მხრიდან უნდა წამოსულიყო სტიმული ხელფასების ზრდის სახით, რათა ექთნობა უფრო 

პრესტიჟული და კარგად ანაზღაურებადი პროფესია ყოფილიყო. რეალურად, მშრომელების 

ცხოვრებისა და შრომის ფასი არ არის მათი ხელფასების თანაზომიერი. ეს კვლევა ეცდება აჩვენოს 

განსხვავება ექთნების ანაზღაურებასა და ცხოვრებისთვის საჭირო ხარჯებს შორის, და განსაზღვროს 

ის ხელფასი, რომელიც შესაბამისობაში მოვიდოდა მათი ბაზისური, ღირსეული ცხოვრების 

პირობების უზრუნველსაყოფად საჭირო თანხასთან.   

საცხოვრებელი ხელფასის დათვლა ემყარება 3 კომპონენტს. პირველი კომპონენტი არის ჩვენი კვლევა, 

რომელშიც ექთნები თავად აღწერენ ხარჯებს და მოთხოვნებს ხელფასზე. ამასთან, ჩვენს მეთოდში 

ვიყენებთ „Numbeo.com“-ის ხარჯთა კალკულაციებს. მესამე კომპონენტი გვაჩვენებს საშუალო 

ეროვნული ხელფასის რამდენი პროცენტია ექთნების ანაზღაურება „OCED“-ის ქვეყნების მაგალითზე. 

დამატებით, განვიხილავთ ექსპერტების მოსაზრებებს. ჩვენ ვიყენებთ ამ კალკულაციებს, რადგან 

საქართველოში მედიანური ხელფასის დაანგარიშება არ ხდება მაშინ, როცა სხვა ქვეყნებში 

საცხოვრებელი ხელფასის გაანგარიშების პრაქტიკაში მედიანური ხელფასი ხშირ შემთხვევაში 

გათვალისწინებულია. 

 

 

ხარჯთა რომელ კომპონენტებს ვაერთიანებთ საცხოვრებელ ხელფასში? 

 შესაბამისი კვება 

 ადეკვატური საცხოვრებელი და კომუნალური ხარჯი 

 ადეკვატური ტანსაცმელი 

 არასასურსათო პროდუქტი და მომსახურება 

 ტრანსპორტი 

 კულტურა და დასვენება 

 სხვა 10% 

ჩვენ ვაკეთებთ ორ განსხვავებულ გამოთვლას, ერთს საცხოვრებლით და მეორეს მის გარეშე. ბევრი 

ადამიანი დღეს ან ოჯახთან ცხოვრობს, ან კვლავ იმ უფასო ბინაში ცხოვრობს, რომელიც საბჭოთა 

პერიოდში ერგო. დემოგრაფიული ტენდენციებისა და სახელმწიფო საბინაო პოლიტიკის არ 

არსებობის გამო საცხოვრებელზე ხელმისაწვდომობა თანდათან პრობლემური ხდება.  

გარდა ამისა ჩვენ არ ვანგარიშობთ ჯანდაცვის ხარჯებს. მიუხედავად არადამაკმაყოფილებელი 

ჯანდაცვისა, არსებობს მიზნობრივი სამთავრობო დაზღვევა ძირითადი სამედიცინო 

საჭიროებებისთვის. ჩვენ, ასევე, არ ვანგარიშობთ ბავშვის მოვლის ხარჯებს იგივე მიზეზების გამო. 

ქვემოთ მოცემული ცხრილის პირველ სვეტში მოცემულია ხარჯები ჩვენი კვლევის  „კორონავირუსის 

პანდემია და ექთნების შრომის ღირებულება“ მიხედვით. მეორე სვეტი მოიცავს  „Numbeo.com“-ის 

მონაცემებს, ხოლო მესამე სვეტში,  ჩვენი გაანგარიშებებია ექთნების გამოკითხვის საფუძველზე, თუ 

რა ხარჯებს უნდა პასუხობდეს მათი ანაზღაურება.   

კვლევამ „კორონავირუსის პანდემია და ექთნების შრომის ღირებულება“ მოიცვა 307 ექთანის 

რაოდენობრივი გამოკითხვა. კვლევა ჩატარდა 2020 წლის დეკემბრიდან  2021 წლის თებერვლის 

თვეებში „ჯანდაცვისა და მომსახურების სფეროების პროფკავშირის “სოლიდარობის ქსელის“ წევრი  

ექთნების და მათი პირადი კონტაქტების ბაზაზე. 

„Numbeo.com“-ის (ნუმბეო) ვებგვერდი არის მსოფლიოში საცხოვრებელი ხარჯების გაანგარიშების 

უდიდესი მონაცემთა ბაზა. ნუმბეოს მონაცემები ეყრდნობა ხალხის მიერ მიწოდებულ ინფორმაციას 

ცხოვრების ხარისხის შესახებ. მონაცემები მოიცავს საცხოვრებლით უზრუნველყოფის ინდიკატორს, 

კრიმინალურ მაჩვენებლებს და ჯანდაცვის ხარისხს სხვა სტატისტიკურ მონაცემებთან ერთად. 

ცხოვრების ღირებულების გამომთვლელი „Numbeo.com“-ის საიტზე ცდილობს შეაფასოს ცხოვრების 

ყოველთვიური ღირებულება ოჯახის შესახებ შემდეგი ინფორმაციის გამოყენებით. საიტზე ირჩევთ 

„Cost of Living Calculator-ს“ შემდეგ უთითებთ ოჯახის წევრების რაოდენობას, ასაკს და სხვა 

მაჩვენებლებს.2 

                                                      

2 ჩვენი შედეგები ეყრდნობა შემდეგ პარამეტრებს (შევსებულია 2021 წლის 29 მაისს). 

ოჯახის წევრების რაოდენობა: 1  

რამდენად ხშირად სადილობთ რესტორანში და როგორი ტიპის რესტორნებს ირჩევთ?  კვების 20% თვეში მოდის 

გარე კვებაზე, ყოველ ჯერზე (100%) ვირჩევთ ყველაზე იაფ რესტორანს ანდ კაფეს. (ექთნები ძირითად დროს 

ატარებენ სამსახურში და ვერ მიდიან სახლში საჭმლის მოსამზადებლად)  

სიგარეტისა და ალკოჰოლის მოხმარება: 0  

სვამთ ყავას გარეთ, კაფესა და რესტორანში: საშუალოდ 

ტრანსპორტის ტიპი: საჯარო ტრანპორტი და თვეში ერთხელ ტაქსით წასვლა-წამოსვლა 

რამდენად ხშირად გადიხართ შვებულებაში ან დასასვნებლად: წელიწადში ერთხელ 1 კვირით (ეს სამი კვირით 

ნაკლებია შვებულების იმ ვადაზე, რომელიც საქართველოს შრომის კოდექსითაა დადგენილი). 

რამდენად ხშირად ყიდულობთ ტანსაცმელსა და ფეხსაცმელს: იშვიათად  

როგორი იყო ექთნების მიერ დასახელებული ხარჯები, როგორია „ნუმბეოს“ მონაცემები და 

„სოლიდარობის ქსელის“ მიერ დაანგარიშებული საცხოვრებელი ხელფასი: 

 

თვიური ხარჯი 

ექთნების მიერ 

დასახელებული 

ხარჯები კვლევის 

მიხედვით  

(ლარებში) 

„Numbeo.com“-ის 

ხარჯი თითო 

ადამიანზე 

(ლარებში) 

თვიური საცხოვრებელი 

ხელფასი „სოლიდარობის 

ქსელის“  გაანგარიშებით 

(ლარებში) 

კვება 
208-440  (კვება შინ) 

84-220 (კვება გარეთ) 
596.57 440 

ადეკვატური 

საცხოვრისი 
200-1000 604.13 600 

კომუნალურები 96-114 153.38 150 

ადეკვატური 

ტანსაცმელი 
17-32 47.33 45 

არასასურსათო 

პროდუქტები და 

მომსახურება 

მონაცემი არაა* 230.91 240 

ტრანსპორტირება 59-146 52.14 100 

კულტურა და 

რეკრეაცია 
15-40 157.85 170 

სხვა ხარჯები 

52-155 (წამლები) 

212-408 (ფინანსური 

ვალდებულებები) 

მონაცემი არაა* 
127.20 (მთლიანი 

ხარჯების 10%) 

მთლიანი ხარჯი 

ქირის გარეშე 
743-1515 1238.18 1272.20 

მთლიანი ხარჯი 

ქირით 
943-2515 1842.31 1872.20 

ცხრილი 1: ხარჯები 

კვება: კვლევის მიხედვით, „კორონავირუსის პანდემია და ექთნების შრომის ღირებულება“, 

გამოკითხული ექთნების 89.2% საჭირო რაოდენობისა და ნივთიერებების საკვებს არ/ვერ იღებს. 90.1% 

ხელფასის უკმარისობას მიიჩნევს საჭირო საკვები ნივთიერებების ნაკლებობის მიზეზად, ამიტომ ჩვენ 

ვიღებთ ექთნების მიერ დასახებული კვების ხარჯებთან შედარებით  უფრო მაღალ თანხას.  

ტრანსპორტირება:  ჩვენ ვიყენებთ კვლევის საშუალო ინტერვალს და „Numbeo.com“–ის 

ტრანსპორტირების მონაცემების ორმაგ თანხას („Numbeo.com“–ს არ ჰქონდა თვეში ორჯერ ტაქსით 

მგზავრობის მონაცემი), რადგან ექთნების ცვლები არ არის მხოლოდ დღის საათებში, აქედან 

გამომდინარე, ტაქსით გადაადგილებაც ხშირად უწევთ ღამის საათებში.  პანდემიის მსგავსად, 

საგანგებო სიტუაციებში, ერთ-ერთი მთავარი პრობლემა იყო სამუშაო ადგილამდე გადაადგილების 

საშუალების არარსებობა ან გადაჭარბებული ტარიფების გადახდა საზოგადოებრივი ტრანსპორტის 

შეჩერებისა და ტაქსების მაღალი ფასის გამო.  

კომუნალურები: ჩვენ ვიყენებთ „Numbeo.com“–ის კომუნალურების ხარჯის მონაცემს, რადგან 

„სოლიდარობის ქსელის კვლევის“ მიხედვით, ექთნები ფულის დაზოგვის მიზნით მოიხმარენ 

ნაკლებს, ვიდრე მათი რეალური საჭიროება წარმოადგენს რათა ხელფასი იმყოფინონ.  

ტანსაცმელი, არასასურსათო პროდქუტები და მომსახურება, კულტურა და რეკრეაცია: ჩვენ ვიყენებთ 

„Numbeo.com“– ის შესაბამისი გრაფების მონაცემებს, რადგან კვლევის მიხედვით, ექთნები ფულის 

დაზოგვის მიზნით აქაც მოიხმარენ ნაკლებს, რათა ხელფასი იმყოფინონ. თავის გასატანად და 

ბაზისური მოთხოვნილებების დასაკმაყოფილებლად უწევთ ვალების აღება. კულტურული ცხოვრება 

და რეკრეაციაც საჭიროებს თანხას ექთნებისთვის განკუთვნილი ერთკვირიანი დასვენებისთვის, 

რომელიც არც კი  შეესაბამება შრომის კოდექსით დადგენილ ერთთვიან დასვენების ვადას.  

სხვა ხარჯები: რადგან ძალიან ბევრი გაუთვალისწინებელი ხარჯია, საცხოვრებელი ხელფასების 

გაანგარიშების ბევრი მეთოდოლოგია მათაც მოიცავს. ჩვენ ამ კომპონენტს კვლევიდან მიღებული 

ექთნების მიერ დასახელებული მთლიანი ხარჯების 10% მივაკუთვნეთ, რაც შეიცავს საბანკო 

ვალდებულებებს და მედიკამენტების ხაჯრებს. არსებობს სხვა გაუთვალისწინებელი ხარჯებიც, 

მაგალითად, როგორიცაა განათლება, ოპერაციები და ა.შ. 

 

 

რას ამბობენ ექსპერტები? 
 

საცხოვრებელი ხელფასი არის ხელფასის გაანგარიშების მეთოდი, რომელიც მოიცავს ყველა ბაზისურ 

კომპონენტს და აუცილებლობას ღირსეული ცხოვრებისთვის. დღეს არსებული საარსებო მინიმუმის 

გაანგარიშების მეთოდიკა ჩასანაცვლებელია, რადგან ის მხოლოდ ძირითადი საკვები კალორიების და 

ადამიანის ფიზიკური გადარჩენისთვის საჭირო თვიურ თანხას ანგარიშობს. ეს მეთოდი თავისი 

შევაჭრების კოეფიციენტით უადგილო და არაადეკვატურია. ხელფასები უნდა ითვალისწინებდეს 

ჯანდაცვის, ტრანსპორტირების, ტანსაცმლის, მედიკამენტების, კომუნალურების, რეკრეაციის, 

კულტურისა და განათლების ხარჯებს კვებასთან ერთად. ამაზე მიუთითებს გაეროს გენერალური 

მდივანიც, ვაქცინაციისა და იმუნიზაციის გლობალური ალიანსის („GAVI“) მრჩეველი, გიორგი 

ფხაკაძე. ისიც იზიარებს მოსაზრებას, რომ ანაზღაურება მხოლოდ კვების ხარჯზე არ უნდა იყოს 

მორგებული. 

ყოფილი პარლამენტის წევრი და პოლიტეკონომიის მკვლევარის ბექა ნაცვშლიშვილი მინიმალური 

ხელფასის ზრდის კანონპროექტში აღნიშნავს, რომ ექთნების ხელფასი უნდა იყოს საქართველოში 

წლიური საშუალო ხელფასის 80%, რადგან საქართველოს სტატისტიკის ეროვნული სამსახური არ 

იყენებს მედიანური ხელფასის ცვლადს. ექთნების ხელფასის საშუალო ხელფასთან მიბმა ლოგიკური 

კავშირია ეკონომიკურ ცვლადებს შორის. 

ეკონომიკის პროფესორი, ლია ელიავა მიუთითებს, რომ ქვეყანაში უნდა მოხდეს ხელფასების 

გაანგარიშების მეთოდის სტანდარტიზება საცხოვრებელი ხელფასის მეთოდოლოგიასთან 

მიმართებით და ეს გამოყენებული უნდა იყოს, როგორც ოქროს სტანდარტი.  მისი აზრით, ექთნების 

ხელფასი არ უნდა იყოს 1000 ლარზე ნაკლები და საშუალოდ 1500 ლარს უნდა უტოლდებოდეს, რაც 

მისი დაკვირვებით, დაახლოებით საცხოვრებელი ხელფასის რაოდენობის ტოლი იქნება. 

ამავე განწყობას იზიარებს ნონა ზანდარაშვილი, „სოლიდარობის ქსელის“ ექთნების პროფკავშირის 

თავმჯდომარეც, რომელიც ფიქრობს, რომ აუცილებელია ინფლაციის დონის გათვალისწინებაც და 

1500 ლარის ოდენობის ანაზღაურება მისაღებია.  

 

 

„ჯანმრთელობა ერთი შეხედვით, 2019: OECD–ს ინდიკატორები“ („Health at a 

Glance 2019: OECD Indicators“) 

ეკონომიკური თანამშრომლობისა და განვითარების ორგანიზაციის (OECD) ანგარიშის მიხედვით, 

საშუალოდ, 2017 წელს ამ ორგანიზაციის წევრ ქვეყნებში საავადმყოფოების ექთნების ანაზღაურება 

ოდნავ აღემატებოდა საშუალო ხელფასს3. მნიშვნელოვანია აღინიშნოს, რომ  აქ ორივე ტიპის ექთნების 

ანაზღაურება იყო დათვლილი, როგორც  რეგისტრირებულის, ისე ასოცირებულის.  

 

 

                                                      

3  OECD (2019), “Remuneration of nurses”, in Health at a Glance 2019: OECD Indicators, OECD Publishing, Paris. DOI: 

https://doi.org/10.1787/a44d2e24-en 

ფიგურა 1: „OECD“-ის ქვეყნების საავადმყოფოების ექთნების ანაზღაურება, თანაფარდობა საშუალო ხელფასთან - 2017 წელი 

„სოლიდარობის ქსელის“ კველვის მიხევდით, საქართველოში ექთნების საშუალო ხელფასს 

გადასახადების გათვალისწინებით 312.50 ლარიდან 633.75 ლარის ფარგლებში მერყეობს. ქვეყანაში 

მათი საშუალო ხელფასი ეროვნული საშუალო ხელფასის 25-50%  შეადგენს, რაც „Health at a Glance“ 

სტატისტიკის მიხედვით, ლიეტუაზე დაბალია.  

ხელფასი მეთოდოლოგიის მიხეთვით 

საცხოვრებელი ხელფასების შედარება სამი განსხვავებული მეთოდოლოგიის ან / და მიდგომის 

გამოყენებით: პირველია ჩვენ მიერ ახსნილი გაანგარიშებები, მეორე, ესაა კვლევის მიხედვით 

ექთნების მიერ დასახელებული მონაცემები, ხოლო მესამე - ანგარიშის „Health at a Glance“-ის 

მონაცემების მიხედვით. 

აღსანიშნავია, რომ 2020 წლის საშუალო წლიური ხელფასი იყო 1227.3 ლარი საქართველოს 

სტატისტიკის ეროვნული სამსახურის მიხედვით.  

 

საცხოვრებელი ხელფასი ზრდასრული მშრომელისთვის ჩვენი 

გაანგარიშებით 
1272.20 ლარი* 

საცხოვრებელი ხელფასი ექთნების მიხედვით „სოლიდარობის ქსელის“ 

კვლევაზე დაყრდნობით 
1438-1845 ლარი* 

„OECD“-ის საავადმყოფოების ექთნების ანაზღაურება, თანაფარდობა 

საშუალო ხელფასთან  არის 1.1 

1.1 x 1,227.30 

1350.03 ლარი 

ცხრილი 2: ხელფასი სხვადასხვა მეთოდოლოგიის მიხედვით 

*საცხოვრებელი ხელფასი საშემოსავლო გადასახადის ჩათვლით იქნება 1590.25 ლარი 

*გადასახადების გარეშე 

ეს საცხოვრებელი ხელფასი დაახლოებით დაყოფილია 35%-იან სასურსათო და 65%-იან 

არასასურსათო ხარჯების თანაფარდობით, რომელიც საქართველოში საარსებო მინიმუმის 

გაანგარიშების მეთოდოლოგიის  შეყირავებული პროპორციაა. საარსებო მინიმუმში საკვების 

ხარჯები განისაზღვრება 70%-ით, ხოლო დანარჩენი 30% არის არასასურსათო ხარჯები. 

საცხოვრებელი ხელფასის 1272.20 ლარის ოდენობის გაანგარიშება იმის ქვედა ზღვარია, რაც ექთნებს 

სურთ. ამასთან, 1272.20 ლარიდან დაწყება წლიური ინდექსაციით, შესანიშნავი დასაწყისი იქნებოდა 

ექთნის პროფესიის დასაცავად, ექთნებისთვის საცხოვრებელი ხელფასის მისაცემად და მათი 

ტვირთის შესამსუბუქებლად.  

აქვე უნდა გავითვალისწინოთ, რომ ექნთების შრომა განსხვავდება სხვისი შრომისგან, რადგან ის 

უშუალოდ ადამიანის ჯანმრთელობას ეხება და მათი შრომის პირობები პირდაპირ კავშირშია 

პაციენზე ზრუნვის ხარიხთან.  ამიტომ ისინი არ უნდა იყვნენ იძულებული მუშაობდნენ ორ ცვლაში 

და ამასთან ერთად ზეგანაკვეთურად. მათი ანაზღაურება ერთ სამუშაო ადგილზე უნდა იყოს 

საკმარისი, მათი საბაზისო, ღირსეული ცხოვრების უზრუნველსაყოფად.   

